К ОПУБЛИКОВАНИЮ
КОМИ РЕСПУБЛИКАСА ВЕСЬКӦДЛАН КОТЫРЛӦН 
ШУӦМ
«Урчитӧм квота мындаын вермытӧмъясӧс удж вылӧ примитӧм бӧрся дінмуын канму контроль (дӧзьӧр) йылысь» Коми Республикаса Веськӧдлан котырлӧн 2021 во ӧшым тӧлысь 15 лунся
585 №-а шуӧмӧ вежсьӧм пыртӧм йылысь
Коми Республикаса Веськӧдлан котыр шуис:
1. Пыртны «Урчитӧм квота мындаын вермытӧмъясӧс удж вылӧ примитӧм бӧрся дінмуын канму контроль (дӧзьӧр) йылысь» Коми Республикаса Веськӧдлан котырлӧн 2021 во ӧшым тӧлысь 15 лунся 585 №‑а шуӧмӧ татшӧм вежсьӧм:
Урчитӧм квота мындаын вермытӧмъясӧс удж вылӧ примитӧм бӧрся дінмуын канму контроль (дӧзьӧр) йылысь положениеын (1 №-а содтӧд), (водзӧ – Положение):
а) Положениеса 111 пункт гижны тадзи:
«111. Урчитӧм квота мындаын вермытӧмъясӧс удж вылӧ примитӧм бӧрся дінмуын канму контроль (дӧзьӧр) збыльмӧдігӧн Коми Республикаса удж, уджӧн могмӧдан да социальнӧя доръян министерство уджлӧн окталун серти индикативнӧй петкӧдласъяслысь лыддьӧгсӧ урчитӧма тайӧ Положение дорӧ 4 №-а содтӧдӧн.»;
б) Положение дорӧ 4 №-а содтӧд гижны тайӧ шуӧм дорӧ содтӧд серти.
2. Тайӧ шуӧмыс вынсялӧ сійӧс официальнӧя йӧзӧдан лунсянь.
Коми Республикаса Веськӧдлан котырӧн
Юрнуӧдысьӧс вежысь -
Коми Республикаса экономика сӧвмӧдан
да промышленносьт министр                                                            Э. Ахмеева
Сыктывкар
2022 вося рака тӧлысь 11 лун
118 №
Коми Республикаса Веськӧдлан котырлӧн
2022 во рака тӧлысь 11 лунся 118 №-а шуӧм дорӧ
СОДТӦД
«Урчитӧм квота мындаын 
вермытӧмъясӧс удж вылӧ
примитӧм бӧрся дінмуын канму
контроль (дӧзьӧр) йылысь 
положение дорӧ
№ 4-а СОДТӦД
Урчитӧм квота мындаын вермытӧмъясӧс удж вылӧ примитӧм бӧрся дінмуын канму контроль (дӧзьӧр) збыльмӧдігӧн Коми Республикаса удж, уджӧн могмӧдан да социальнӧя доръян министерство уджлӧн
окталун серти индикативнӧй петкӧдласъяслӧн
ЛЫДДЬӦГ
Урчитӧм квота мындаын вермытӧмъясӧс удж вылӧ примитӧм бӧрся дінмуын канму контроль (дӧзьӧр) збыльмӧдігӧн вӧдитчӧны татшӧм индикативнӧй петкӧдласъясӧн:
1) планысь ӧтдор контроль (дӧзьӧр) збыльмӧдан мероприятиеяслӧн лыд, кутшӧмъясӧс нуӧдісны отчётнӧй периодын;
2) отчётнӧй периодын планысь ӧтдор контроль (дӧзьӧр) збыльмӧдан мероприятиеяслӧн лыд, кутшӧмъясӧс нуӧдісны быть колана корӧмъяс торкалӧм серти риск индикаторъясӧн вынсьӧдӧм параметръяслы контроль (дӧзьӧр) улӧ веськалӧм объектлысь лӧсялӧмсӧ либӧ контроль (дӧзьӧр) улӧ веськалӧм объектлӧн татшӧм параметръясысь кежӧмсӧ аддзӧм подув вылын;
3) ӧтув уджалӧмӧн контроль (дӧзьӧр) збыльмӧдан мероприятиеяслӧн ӧтувъя лыд, кутшӧмъясӧс нуӧдӧма отчётнӧй периодын;
4) контроль (дӧзьӧр) збыльмӧдан быд сикас мероприятие серти ӧтув уджалӧмӧн контроль (дӧзьӧр) збыльмӧдан мероприятиеяслӧн лыд, кутшӧмъясӧс нуӧдӧма отчётнӧй периодын;
5) ӧтув уджавтӧг контроль (дӧзьӧр) збыльмӧдан мероприятиеяслӧн ӧтувъя лыд, кутшӧмъясӧс нуӧдӧма отчётнӧй периодын;
6) контроль (дӧзьӧр) збыльмӧдан быд сикас мероприятие серти ӧтув уджавтӧг контроль (дӧзьӧр) збыльмӧдан мероприятиеяслӧн лыд, кутшӧмъясӧс нуӧдӧма отчётнӧй периодын;
7) отчётнӧй периодын контроль (дӧзьӧр) збыльмӧдан мероприятиеяслӧн лыд, кутшӧмъясӧс нуӧдӧма дистанционнӧя ӧтув уджалан средствоясӧн вӧдитчӧмӧн;
8) быть колана профилактика визитъяслӧн лыд, кутшӧмъясӧс нуӧдӧма отчётнӧй периодын;
9) быть колана корӧмъяс торкавны позьтӧмлун йылысь ӧлӧдӧмъяслӧн лыд, кутшӧмъясӧс сетӧма отчётнӧй периодын;
10) отчётнӧй периодын контроль (дӧзьӧр) збыльмӧдан мероприятиеяслӧн лыд, кутшӧмъяслӧн бӧртасъяс серти аддзӧма быть колана корӧмъяс торкалӧмъяссӧ;
11) отчётнӧй периодын контроль (дӧзьӧр) збыльмӧдан мероприятиеяслӧн лыд, кутшӧмъяслӧн кывкӧртӧдъяс серти панӧма административнӧй инӧд торкалӧмъяс йылысь делӧяс;
12) отчётнӧй периодын административнӧй штрапъяслӧн ӧтувъя мында, кутшӧмъясӧс сетӧма контроль (дӧзьӧр) збыльмӧдан мероприятиеяслӧн бӧртасъяс серти;
13) отчётнӧй периодын контроль (дӧзьӧр) збыльмӧдан мероприятиеяс нуӧдӧмсӧ сӧгласуйтӧм йылысь прокуратура органъясӧ ыстӧм заявлениеяслӧн лыд;
14) отчётнӧй периодын контроль (дӧзьӧр) збыльмӧдан мероприятиеяс нуӧдӧмсӧ сӧгласуйтӧм йылысь прокуратура органъясӧ ыстӧм заявлениеяслӧн лыд, кутшӧмъяс серти прокуратура органъяс ӧткажитӧмаӧсь сӧгласуйтӧмын;
15) отчётнӧй период помасьӧм вылӧ арталӧм контроль (дӧзьӧр) улӧ веськалӧм объектъяслӧн ӧтувъя лыд;
16) отчётнӧй период помасьӧм вылӧ быд риск категория серти риск категорияясӧ пыртӧм арталӧм контроль (дӧзьӧр) улӧ веськалӧм объектъяслӧн лыд;
17) отчётнӧй период помасьӧм вылӧ арталӧм контроль улӧ веськалӧм морт лыд;
18) отчётнӧй периодын арталӧм контроль улӧ веськалӧм морт лыд, кодъяс серти нуӧдӧма контроль (дӧзьӧр) збыльмӧдан мероприятиеяс;
19) отчётнӧй периодын норасьӧмъяслӧн ӧтувъя лыд, кутшӧмъясӧс  контроль улӧ веськалӧм йӧз сетӧмаӧсь ёрдӧдз пӧрадокын; 
20) отчётнӧй периодын норасьӧмъяслӧн лыд, кутшӧмъяс серти Коми Республикаса удж, уджӧн могмӧдан да социальнӧя доръян министерство (водзӧ – Министерство) торкалӧма найӧс видлалан кадколастсӧ;
21) отчётнӧй периодын норасьӧмъяслӧн лыд, кутшӧмъясӧс контроль улӧ веськалӧм йӧз сетӧмаӧсь ёрдӧдз пӧрадокын, кутшӧмъясӧс видлалӧм бӧрын примитӧма Министерстволысь помшуӧмсӧ тырвыйӧ либӧ мыйкӧ мында дугӧдӧм йылысь, либӧ Министерствоса чина йӧзлысь вӧчӧмторъяссӧ (вӧчтӧмторсӧ) туйтӧмӧн лыддьӧм йылысь помшуӧм;
22) отчётнӧй периодын Министерствоса чина йӧзлӧн помшуӧмъяс, вӧчӧмторъяс (вӧчтӧмтор) серти вензьӧмъяс йылысь искӧвӧй заявлениеяслӧн лыд, кутшӧмъясӧс контроль улӧ веськалӧм йӧз ыстӧмаӧсь ёрд пӧрадокын;
23) отчётнӧй периодын Министерствоса чина йӧзлысь помшуӧмъяс, вӧчӧмторъяс (вӧчтӧмтор) серти вензьӧмъяс йылысь искӧвӧй заявлениеяслӧн лыд, кутшӧмъясӧс контроль улӧ веськалӧм йӧз ыстӧмаӧсь ёрд пӧрадокын, кутшӧмъяс серти примитӧма индӧм корӧмъяссӧ могмӧдӧм йылысь помшуӧм;
24) отчётнӧй периодын контроль (дӧзьӧр) збыльмӧдан мероприятиеяслӧн лыд, кутшӧмъясӧс нуӧдӧма канму контроль (дӧзьӧр) котыртӧм да збыльмӧдӧм дорӧ корӧмъяссӧ ёна торкалӧмӧн да кутшӧмъяс серти бӧртасъяссӧ шуӧма туйтӧмӧн да (либӧ) дугӧдӧма.».
